
Namminersorlutik Oqgartussat Umiarsualivimmiinnermut aamma umiarsuarni
takornarianik angallassisuni ilaasut akileraarutaat pillugit Inatsisartut inatsisaata
allanngortinneqgarnissaa pillugu Inatsisartut inatsisissaattut siunnersuummut
saggqummiussissut

(Aningaasagarnermut Akileraartarnermullu Naalakkersuisoq)

Saqqummiussissut
(Aningaasagarnermut Akileraartarnermullu Naalakkersuisoq)

Siullermeerinninneq

Naalakkersuisut sinnerlugit manna Namminersorlutik Ogartussat Umiarsualivimmiinnermut aamma
umiarsuarni takornarianik angallassisuni ilaasut akileraarutaat pillugit Inatsisartut inatsisaata
allanngortinnegarnissaa pillugu Inatsisartut inatsisissaattut siunnersuut saggummiutissavara.

Siunnersuummi siunertaq pingaarnersaq tassaavoq umiarsualivimmiinnermut, umiarsuit
takornariartaatinut aamma avatangiisimut aserfallatsaaliuinermullu akitsuutinik akiliisitsiniartarnermik
tunngavimmik allannguiniarneq, tamatumani umiarsualivinni ogartussat suliaat ogilisinniarlugu
suliassallu pingaarnerit aamma passunnerussammagit. Akiliisitsiniartarneq allaffissornerlu
Akileraartarnermut Aqutsisogarfimmut nuunnegassapput, taakkulu aagqgissuussakkut nutaakkut
akiliisitsiniartassalluni.

Sikuki Nuuk Harbourip Nuummi Kangerlussuarmilu umiarsualivinnik agutsisussanngorneranut
atatillugu 2025-mut aningaasanut inatsimmi ogaaseqaammik akuersissutegartogarpod, tamannalu
Kangerlussuarmi umiarsualivimmut akitsuummik appaavoq marloriaammik akiliinissaq
pinaveersaarniarlugu. Aalajangersagaq tamanna inatsisivittut atuutilernissaa siunnersuutiginegarpog.
Tamatuma kingorna ogaasegaat aningaasanut inatsimmit peernegassaag.

Tamatuma saniatigut inatsimmi erseqqgissaanissaq siunnersuutaavog, tamatumani umiarsuit
ilaasartaatit, takornariartaataanngitsut, inatsimmi aamma ilaassammata. Tamanna, umiarsuarnut
taakkununnga, yachtitut imaluunniit angallatit nuannaariartaatitut immikkoortitat
umiarsualivimmiinnermut aamma umiarsuarni takornarianik angallassisuni ilaasut akileraarutaannik
eqgortumik inatsisitigut akiliisitsinissamik qularnaarissaaq. Inatsimmik allannguutip kingunerissavaa,
angallatinut taakkununnga avatangiisimut aserfallatsaaliuinermullu akitsuummik
akiliisitsiniartarsinnaaneq, tamannalu kommunit piffinni atortorissaarutaannut pitsanngorsaanermut
ineriartortitsinermullu atorsinnaassallutik.

Tamatuma saniatigut aamma siunnersuutaavogd, nunanit allanit sunngiffimmi angallatinut,
tamatumunnga ilanngullugit tissiartaatit, aalajangersimasumik ullormut 300 kr.-nik
umiarsualivimmiinnermut akitsuummik atuutilersitsisogassasog. Tamatumunnga pissutaasoq
tassaavoq angallatit taakku sukkassusaat aamma akitsuummik akilisitsiniarfigineri pisariunerat.
Taamaammat akiliutip gaffasissusaa allaffissornikkut pisariuneranut naapertuunnerulerpog.

Taamatut ogaaseqarlunga siunnersuut Inatsisartunut kajumittumik suliassanngortippara.

